Служба стителя Геннадiя, �патрiарха цареградскагw,


eгwже память ла аvгуста


Аще восхощетъ настоятель, творимъ бденiе.


На Гди воззвахъ поставимъ стiхwвъ s, и глголетъ канонархъ:


Гласъ д. Гди, воззвахъ къ тебэ, uслыши мя.


И поетъ а ликъ:


Гди, воззвахъ къ тебэ, uслыши мя: вонми гласу моленiя моегw, внегда воззвати ми къ тебэ. Uслыши мя гди.


Таже в ликъ:


Да исправится млтва моя, zкw кадило пред тобою, воздэянiе руку моeю, жертва вечерняя. Uслыши мя гди.


И поетъ ликъ по чину стiхи:


а. Положи, гди, храненiе uстwмъ моимъ, и дверь wгражденiя w uстнахъ моихъ.


в. Не uклони сердце мое въ словеса лукавствiя, непщевати вины w грэсэхъ.


а. Съ человэки дэлающими беззаконiе, и не сочтуся со избранными ихъ.


в. Накажетъ мя праведникъ млтiю, и wбличитъ мя: eлей же грэшнагw да не намаститъ главы моея.


а. Zкw eще и млтва моя во блговоленiихъ ихъ, пожерты быша при камени судiи ихъ.


в. Uслышатся глголи мои, zкw возмогоша: zкw толща земли просэдеся на земли, расточишася кwсти ихъ при адэ.


а. Zкw къ тебэ гди, гди, oчи мои, на тя uповахъ, не tими дшу мою.


в. Сохрани мя t сэти, юже составиша ми, и t соблазнъ дэлающихъ беззаконiе.


а. Падутъ во мрежу свою грэшницы: eдинъ eсмь азъ, дондеже прейду.


в. Гласомъ моимъ ко гду воззвахъ, гласомъ моимъ ко гду помолихся.


а. Пролiю пред нимъ моленiе мое, печаль мою пред нимъ возвэщу.


в. Внегда исчезати t мене духу моему, и ты позналъ eси стeзи моя.


а. На пути семъ, по немуже хождахъ, скрыша сэть мнэ.


в. Смотряхъ wдесную и возглядахъ, и не бэ знаяй мене.


а. Погибе бегство t мене, и нэсть взыскаяй дшу мою.


в. Воззвахъ къ тебэ гди, рэхъ: ты eси uпованiе мое, часть моя eси на земли живыхъ.


а. Вонми моленiю моему, zкw смирихся зэлw: избави мя t гонящихъ мя, zкw uкрэпишася паче мене.


в. Изведи из темницы дшу мою, исповэдатися имени твоему.


а. Мене ждутъ праведницы, дондеже воздаси мнэ.


в. Из глубины воззвахъ къ тебэ, гди, гди uслыши гласъ мой.


а. Да будутъ uши твои, внемлющэ гласу моленiя моегw.


На s, стiхиры положенiя честнагw пояса престыя бцы, гласъ д, подобенъ: Zкw добля:


Аще беззакwнiя назриши гди, гди кто постоитъ;* zкw u тебе wчищенiе eсть.


Рака, содержащая, бце, поясъ твой,* кiвwтъ wсвященiя рабwмъ твоимъ,* и священное wгражденiе,* и слава и похвала,* и исцеленiй источникъ,* всегда познавается.* идэже днесь священнw собравшеся,* воспэваемъ мнwгая твоя величiя,* и чудесъ пучину.


Имене ради твоегw потерпэхъ тя гди, потерпэ дша моя въ слово твое,* uпова дша моя на гда.


Се мэсто преславно,* се храмъ присносвэтелъ,* въ немже сокровище положися,* бгоoтроковицы поясъ чтный блгодатiю.* приступите чловэцы,* просвэщенiе и wчищенiе проявленнw почерпите,* и возопiйте благодарнымъ сердцемъ:* престая, благословимъ тя, дво,* спасаемiи ржтвомъ твоимъ.


T стражи uтреннiя до нощи, t стражи uтреннiя,* да uповаетъ iиль на гда.


Стое положенiе, бце,* пояса твоегw,* праздникъ стяжахомъ веселящеся,* zкw граду твоему днесь дати благоизволи* сщенное препоясанiе,* хранилище некрадомо,* даръ честенъ,* неtемлемо богатство,* исцэленiй рэку,* исполнену дарованiй дховныхъ.


Таже г стiхиры стителя, гласъ s, подобенъ: Всю tложивше:


Zкw u гда млть, и многое u негw избавленiе,* и той избавитъ iиля t всэхъ беззаконiй eгw.


Весь wсщенъ бгоносецъ показася,* помазанiе бжiе стое,* стымъ дхомъ wбложенъ:* и свэтлw входя выну* во стая стыхъ,* бгоначальными свэтлостьми wзаряемь,* блгодати причащаяся стыхъ таинъ,* zкw истинный ститель преславенъ,* со дерзновенiемъ моляся* w душахъ нашихъ.


Хвалите гда вси zзыцы,* похвалите eгw вси людiе.


Просвэтися житiе твое* добродэтельными свэтлостьми,* вэрныя просвэтилъ eси,* и лести тьму разгналъ eси,* истинное бо zвился eси свэтозарное солнце,* стителю преблженне Геннадiе,* и нынэ, вселился eси,* идэже сiяетъ свэтъ невечернiй,* и сынъ дне блгодатiю дха стагw бывъ.* тэмже твою бжественную память и свэтоносную* честнw совершающе приснопамятне,* любовiю почитаемъ.


Zкw uтвердися млть eгw на насъ,* и истина гдня пребываетъ во вэкъ.


Uмъ твой мановенiемъ eже къ бгу,* бгомудре, вэрою uдобряемь,* свэтелъ zвися всеславне,* въ мертвеннэмъ тэлэ и тлэннэмъ,* премудре нетлэнiю поучився,* притяжалъ eси безплотныхъ светлwсти,* и страстей внэ бывъ,* безстрастiемъ uкрашаяся,* Геннадiе, отче стителю премудре, свэтлый свэтильниче,* и молитвенниче w чтущихъ* любовiю память твою.


Слава, самогласенъ, гласъ и:


Доблестей твоихъ, прпдбне oтче,* плодъ просвэтилъ eсть вэрныхъ сердца:* кто бо слыша безмэрное твое смиренiе,* терпэнiю не uдивися,* eже къ нищымъ тихости, къ скорбящымъ uтешенiю;* вся бголэпнw научилъ eси стителю, Геннадiе,* и нынэ неувядаемымъ вэнцемъ uвязлся eси:* молися w дшахъ нашихъ.


И нынэ, положенiя честнагw пояса престыя бцы, гласъ в:


Zкw вэнцемъ пресвэтлымъ,* прчтая бце,* поясомъ твоимъ стымъ, црковь бжiя wбложися,* и свэтится радующеся днесь,* и тайнw ликовствуетъ, влчдце, вопiющи тебэ:* радуйся, дiадимо честная и вэнче бжтвенныя славы:* радуйся, eдина славы исполненiе и вэчное веселiе:* радуйся, къ тебэ притекающимъ пристанище и предстательнице* и спасенiе наше.


Аще ли не празднуеши, глголи на слава, и нынэ, бгородиченъ сэй, гласъ s:


Радуйся, закона исполненiе.* радуйся, храме стыя троцы, невесто нетлэнная.* радуйся, бжественное носило всэхъ цря.* радуйся, oгню невещественный,* zкw клеща носящи на рукахъ твоихъ uгля:* новый раю: вертоградъ затворенный:* трапеза бжтвенная пресвэтлая:* голубице нескверная: пртоле вышнягw:* oдръ бжтвенный мысленный,* юже дхъ стый oтроковице wсэни.


Входъ. Прокiменъ дне. Чтeнiя ститeльскiя г.


На стiховнэ стiхиры стителя, гласъ и:


Стителю, Геннадiе,* разумнагw свэта заре,* црковное свэтило, стительская красото,* иноческагw постнагw житiя истовое правило:* намъ же заступникъ zвился eси,* свобождая t губителя врага душы нашя.


Стiхъ: Чтна предъ гдемъ* смерть прпдбныхъ eгw.


Стителю, Геннадiе,* великую власть t бга прiялъ eси,* множество лукавыхъ бэсwвъ* млтвою твоею tгналъ eси,* и сихъ wsлоблeнiя* t всэхъ вэрою къ тебэ притекающихъ.


Стiхъ: Что воздамъ гдви w всэхъ,* zже воздаде ми.


Стителя великаго, Геннадiя,* какw достойнw воспоемъ,* честнаго uма, бгозарнаго свэта, wсвэщающаго насъ,* и бжественный разумъ подающаго,* таинъ глубинныхъ исповэдателя;* согласнw вси рцемъ:* радуйся oтче oтцeвъ, Геннадiе.


Слава, гласъ и:


Ты eси пастырь добрый* и uчитель теплый,* стителю, Геннадiе,* тя всегда похваляюще вопiемъ:* тобою бгъ uкраси црковь свою,* и тэло твое многолэтнw покровенное въ земли,* нетлэнно zви людемъ своимъ.* тэмже не престай моляся w хвалящихъ тя,* и чтущихъ память твою,* проси wставленiе грэхwвъ,* и спсенiя душамъ нашымъ.


И нынэ, положенiя честнагw пояса престыя бцы, гласъ д:


Препояши силою насъ, дво, пояса твоегw,* на враги uкрепляющи,* страсти покаряющи* приснw мучащыя и борющыя,* и побэдительное намъ безстрастiе приснw подающи,* чистw славити тя,* и сну твоему вопити прилэжнw:* iисе всесильне,* спси всэхъ, zкw блгоутробенъ.


Нынэ tпущаеши: Тристое по Tче нашъ.


Тропарь стителя, гласъ д:


Правило вэры, и wбразъ кротости,* воздержанiя uчителя* zви тя стаду твоему,* zже вещей истина:* сегw ради стяжалъ eси смиренiемъ высwкая,* нищетою богатая.* oтче сщенноначальниче, Геннадiе,* моли хрта бга* спстися дшамъ нашымъ.


Тропарь положенiя честнагw пояса престыя бцы, гласъ и:


Бце приснодво,* чэловэкwвъ покрове,* ризу и поясъ пречтагw твоегw тэлесе,* державное граду твоему wбложенiе даровала eси,* безсэменнымъ ржтвомъ твоимъ,* нетлэнна пребывающи:* w тебэ бо и eстество wбновляется и время.* тэмже молимъ тя,* миръ граду твоему даровати,* и дшамъ нашымъ велiю милость.


На Бгъ гдь тропарь положенiя честнагw пояса престыя бцы дважды, Слава: тропарь стителя, И нынэ: бцы.


Полyелей стителя.


Величанiе стителя:


Величаемъ тя,* стителю oтче, Геннадiе,* и чтимъ стую память твою:* ты бо молиши w насъ* хрта бга нашего.


Pаломъ избранный: Uслышите сiя вси zзыцы, внушите вси живущiи по вселеннэй. Блговэстихъ правду в цркви велицэй. Гди, возлюбихъ блголэпiе дому твоегw, и мэсто селенiя славы твоея. Блжени живущiи въ дому твоемъ, въ вэки вэкwвъ восхвалятъ тя.


Прокiменъ, гласъ д: Uста моя возглголютъ премудрость,* и поученiе сердца моегw разумъ.


Стiхъ: Uста првднагw поучатся премудрости, и языкъ eгw возглголетъ судъ.


Еvглiе стительское, по н-мъ pалмэ стiхира, гласъ s:


Наслэдниче бжiй,* сопричастниче хртовъ,* служителю гднь, сте, Геннадiе,* по имени твоему такw и житiе твое:* просiя бо сэдинэ разумъ,* свидэтельствоваше свэтлость лица твоегw душевное незлобiе,* извэствоваше кротость, слова молчаливое.* жизнь твоя славна,* и uспенiе со стыми:* моли w дшахъ нашихъ.


Канwнъ положенiя честнагw пояса престыя бцы на s, и стителя на и. Аще же восхощетъ настоятель обычай держати, zже въ соборэ чюднагw бгоявленiя въ китай-граде на москвэ обрэтаемъ, глголи iрмосъ канwна бцы и тропари на в, и тропари стителя на в, а послэди катавасiя праздничная.


Iрмосъ а-й, гласъ и: Колесницегонителя фараwня погрузи* чудотворяй иногда* мwvсейскiй жезлъ, кртоoбразнw поразивъ* и раздэливъ море,* iиля же беглеца, пэшеходца спсе,* пэснь бгови воспэвающа.


Катавасiя, гласъ и: Кртъ начертавъ мwvсей* въ прямw жезломъ чермное пресэче,* iилю пэшеходящу,* тоже wбратнw фараwнwвымъ колесницамъ* uдаривъ совокупи,* вопреки написавъ* непобэдимое oружiе:* тэмъ хрту поимъ бгу нашему, zкw прославися.


Iрмосъ г-й: Нбнагw круга* верхотворче гди,* и цркве зиждителю,* ты мене uтверди въ любви твоей,* желанiй краю, вэрныхъ uтвержденiе,* eдине члвэколюбче.


Катавасiя: Жезлъ во wбразъ тайны прiемлется,* прозябенiемъ бо предразсуждаетъ сщенника:* неплодящей же прежде цркви, нынэ процвэте* древо крта,* въ державу и uтвержденiе.


Кондакъ стителя, гласъ в, подобенъ: Вышнихъ:


Бжественный громъ, труба дховная,* вэры насадителю, и tсэкателю eресей,* троцы uгодниче,* великiй стителю, Геннадiе,* со агглы предстоя приснw,* моли непрестаннw w всэхъ насъ.


Iкосъ: Лэностiю oкаянный азъ tпадохъ, и въ смерть uснухъ: но zкw пастырь добръ воздвигни мя oтче, и страсти моя uспи, sлэ мучащыя мя: zкw да восставъ чистэ воспою твое свэтоносное торжество, eже влдка вселенныя прослави достойнw, zкw раба вэрнэйша, и zкw строителя своихъ преданiй, zже добрэ сохранилъ eси, помазанiе нескверное, Геннадiе, премудре,* Приснw моли непрестаннw w всэхъ насъ.





Iрмосъ д-й: Ты моя крэпость гди,* ты моя и сила:* ты мой бгъ, ты мое радованiе:* не wставль нэдра oча,* и нашу нищету посэтивъ.* тэмъ съ прроокомъ аввакумомъ зову ти:* силэ твоей слава, члвэколюбче.


Катавасiя: Uслышахъ гди,* смотренiя твоегw таинство,* разумэхъ дэла твоя,* и прославихъ твое бжество.


Iрмосъ e-й: Вскую мя tринулъ eси* t лица твоегw, свэте незаходимый,* и покрыла мя eсть чуждая тьма oкаяннаго;* но wбрати мя, и къ свэту заповэдей твоихъ* пути моя направи, молюся.


Катавасiя: Q треблженное древо,* на немже распяся хртосъ, црь и гдь,* имже паде древомъ прельстивый,* тобою прельстився,* бгу пригвоздившуся плотiю,* подающему миръ душамъ нашимъ.


Iрмосъ s-й: Бездна грэхwвъ и прегрешенiй* буря мя смущаетъ,* и во глубину нужднагw рэетъ мя tчаянiя:* но твою крэпкую руку мнэ простри zкw петрови,* q uправителю! и спси.


Катавасiя: Воднагw sвэря во uтробэ,* длани iwна кртовиднw распростеръ,* спсительную стрть проwбражаше zвэ.* тэмъ тридневенъ изшедъ,* премiрное воскрнiе прописаше,* плотiю пригвожденнагw хрта бга,* и тридневнымъ воскрнiемъ мiръ просвэщшагw.


Кондакъ бцды, гласъ д, подобенъ: Zвился eси днесь:


Чтнаго пояса твоегw положенiе,* празднуетъ днесь твой, препэтая, храмъ,* и прилежнw взываетъ ти:* радуйся дво, хртiанъ похвало.


Iкосъ: Твоимъ мя просвэти свэтомъ, дво бцде, и разруши мою тьму во uмэ лежащую лютэ, zкw да воспою твой, всенескверная и непорочная, бжественный поясъ, свэтлэйшiй солнца, eгоже мiръ сей имать zкw твердъ покровъ и надежду, побеждающъ совэты врагwвъ беззаконныхъ, и сихъ коварства разоряющъ, и всегда сохраняющъ твоя рабы:* Радуйся дво, хртiанъ похвало.





Iрмосъ з-й: Бжiя снизхожденiя* oгнь uстыдэся въ вавyлwнэ иногда,* сего ради oтроцы въ пещи радованною ногою,* zкw во цвэтницэ ликующе, пояху:* блгословенъ eси, бже oтeцъ нашихъ.


Катавасiя: Безумное велэнiе* мучителя sлочестивагw люди поколеба,* дышущее прещенiе и sлохуленiе бгомерзкое:* oбаче три oтроки не uстраши zрость sвэрская,* ни oгнь снэдаяй,* но противодышущу росоносному дху,* со oгнемъ суще пояху:* препэтый oтцeвъ и насъ бже, блгословенъ eси.


Iрмосъ и-й: Седмерицею пещь,* халдейскiй мучитель,* бгочестивымъ неистовнw разжже,* силою же лучшею спсены сiя видэвъ,* творцу и избавителю вопiяше:* oтроцы блгословите,* сщенницы воспойте,* людiе превозносите во вся вэки.


Катавасiя: Блгословите oтроцы,* троцы равночисленнiи,* содэтеля oца бга,* пойте снизшедшее слово,* и oгнь въ росу претворшее,* и превозносите всэмъ жизнь подавающаго,* дха всестаго во вэки.


Iрмосъ f-й: Uжасеся w семъ нбо,* и земли uдивишася концы,* zкw бгъ zвися члвэкwмъ плотски,* и чрево твое бысть пространнэйшее нбсъ.* тэмъ тя бцду,* агглwвъ и человэкъ чиноначалiя величаютъ.


Катавасiя: Таинъ eси бцде рай,* невоздэланнw возрастившiй хрта,* имже кртное живоносное на земли насадися древо:* тэмъ нынэ возносиму,* покланяющеся eму, тя величаемъ.





Нахвалитехъ поставимъ стiха в, и глголетъ канонархъ:


Гласъ и. Всякое дыханiе да хвалитъ гда.


И поетъ а ликъ:


Всякое дыханiе да хвалитъ гда.* Хвалите гда съ нбсъ,* хвалите eго въ вышнихъ.* Тебэ подобаетъ пэснь бгу.


Таже в ликъ:


Хвалите eго вси аггли eгw,* хвалите eго вся силы eгw.* Тебэ подобаетъ пэснь бгу.


Таже в стiхиры стителя, гласъ и, подобенъ: Q преславнагw чудесе:


Хвалите eго въ тvмпанэ и лицэ,* хвалите eго во струнахъ и oрганэ.


Oтче чудный, Геннадiе,* свэтовидэнiемъ uма* чистw wблистаемь,* страстей uспилъ eси* многоволненное море.* и безстрастiемъ летая,* чистыми крилы, достиглъ eси,* идэже доброта неизреченна и недомысленна,* w насъ всегда моля хвалящихъ тя.


Хвалите eго въ кvмвалэхъ доброгласныхъ, хвалите eго въ кvмвалэхъ восклицанiя.* Всякое дыханiе да хвалитъ гда.


Oтче oтцeвъ, Геннадiе,* сщенства правило,* целомудрiя wбразъ,* монашествующихъ крэпость,* цркве uтвержденiе,* любве свэтильникъ, пртолъ чувства,* источникъ чудесъ,* и языкъ oгнедохновенный: uста сладкоглагwлива,* сосудъ бжественнагw дха, и разумный былъ eси рай бгоблаженне.


Слава, гласъ s:


Прпдбне и треблаженне, стэйшiй oтче,* пастырю добрый, началопастыря хрта uчениче,* положивый душу за oвцы,* ты и нынэ, всехвальне, Геннадiе, стителю,* проси млтвами твоими,* даровати намъ велiю млть.


И нынэ, положенiя честнагw пояса престыя бцы, гласъ д, подобенъ: Zкw добля:


Ты, пречтая влдчце,* державное wгражденiе,* незыблемо же uтвержденiе и спсенiе,* твоимъ людемъ и граду твоему сущи,* дала eси zкw свэтло wдэянiе,* пречтный поясъ твой,* спсающь t всякихъ sлоключенiй,* вэрою и теплымъ uсердiемъ* сего чтущихъ бгоневэсто.


Таже Славословiе великое, по тристомъ тропарь стителя eдиножды, Слава и нынэ: тропарь бцды. Ектенiи и tпустъ.


На часэхъ: тропарь бцды, Слава: тропарь стителя, И нынэ: бгородиченъ часа. Кондаки глголемъ бцды и стителя премэняюще.


На лiтургiи: блжeнна, t канwнwвъ бцды, пэснь г-я на в, и стителя, пэснь s-я на в.


Прокiменъ, гласъ г, пэснь бцды: Величитъ душа моя гда,* и возрадовася дхъ мой w бзэ спсэ моемъ.


Стiхъ: Zкw призрэ на смиренiе рабы своея, се бо t нынэ uблжатъ мя вси роди.


Прокiменъ стителя, гласъ а: Uста моя возглголютъ премудрость, и поученiе срдца моегw разумъ.


Апостолъ бцды ко eвреeмъ, зач тв, таже стителя, зач тиr.


Аллилуiа, гласъ и: Слыши дщи и виждь, и приклони uхо твое.


Стiхъ: Законъ бга eгw въ сердцэ eгw, и не запнутся стwпы eгw.


Причастенъ бцды: Чашу спсенiя прiиму, и имя гдне призову. Таже стителя: Въ память в
